
 

 

 
 
     Uimhir Chiorcláin: 
0074/2019 

 
Chuig: Údaráis Bhainistíochta na mBunscoileanna Aitheanta agus 

Príomhfheidhmeannaigh na mBord Oideachais agus Oiliúna 
 

Leasú ar na Rátaí Pá sa bhliain 2020 do Rúnaithe, Airígh agus Glantóirí Scoile atá á 
bhfostú ag Boird Bhainistíochta na mBunscoileanna Aitheanta nó ag Boird 

Oideachais agus Oiliúna i bPobalscoileanna Náisiúnta ach cistiú an Deontais 
Seirbhísí Coimhdeacha a úsáid  

 
Réamhrá 
Thug an tAire Oideachais agus Scileanna ordú dom scríobh chugat maidir leis an bpá a 
íoctar le Rúnaithe agus Airígh Scoile a fhaigheann deontais agus maidir leis an Acht um 
Bearta Airgeadais Éigeandála ar Mhaithe le Leas an Phobail (Foirceannadh na mBeart 
Airgeadais Éigeandála ar Mhaithe le Leas an Phobail – Comhaontú Cobhsaíochta na 
Seirbhíse Poiblí 2018 – 2020). 
 
Dátaí Tábhachtacha 

1 Eanáir 2020 
Foirceannadh na 
mBeart Airgeadais 
Éigeandála ar 
Mhaithe le Leas an 
Phobail 
 
 
 

*Déanfar tuarastail bhliantúlaithe ar fiú suas le €32,000 iad a 
mhéadú faoi 0.5%.  Tá feidhm aige sin maidir le Rúnaithe agus 
Airígh Scoile a chistítear le deontais agus a íoctar ar scála 
tuarastail is comhionann le scála tuarastail seirbhíse poiblí agus 
maidir le Glantóirí atá á bhfostú ag scoileanna ach cistiú Deontas 
Seirbhísí Coimhdeacha nó Deontas Caipitíochta a úsáid.  (Arna 
éascú ag an méadú a thabharfar sa Deontas Seirbhísí 
Coimhdeacha i mí an Mhárta 2020).  Tá tagairt dó ar fáil i gCuid A 
(1) agus (2) 

1 Deireadh Fómhair 
2020 
Foirceannadh na 
mBeart Airgeadais 
Éigeandála ar 
Mhaithe le Leas an 
Phobail 
 
 

Déanfar tuarastail bhliantúlaithe a mhéadú faoi 2%.  Tá feidhm aige 
sin maidir le Rúnaithe agus Airígh Scoile a íoctar ar scála tuarastail 
is comhionann le scála tuarastail seirbhíse poiblí agus maidir le 
Glantóirí atá á bhfostú ag scoileanna ach cistiú Deontas Seirbhísí 
Coimhdeacha nó Deontas Caipitíochta a úsáid.   (Arna éascú ag an 
méadú a thabharfar sa Deontas Seirbhísí Coimhdeacha i mí an 
Mhárta 2020).  Tá tagairt dó ar fáil i gCuid A (1) agus (2) 

 
Tabhair faoi deara: 
*Tháinig próiseas eadrána na bliana 2015 chun deiridh an 31 Nollaig 2019 agus ní chuirfear 
aon chistiú breise ar fáil. 
 
CUID A den Chiorclán seo, ina dtagraítear do mhéaduithe pá faoin Acht um Bearta Airgeadais 
Éigeandála ar Mhaithe le Leas an Phobail (Foirceannadh na mBeart Airgeadais Éigeandála 
ar Mhaithe le Leas an Phobail – Comhaontú Cobhsaíochta na Seirbhíse Poiblí 2018 – 2020) 
le héifeacht ón 1 Eanáir 2020 agus ón 1 Deireadh Fómhair 2020, tá feidhm aici maidir leo seo: 
 

 Rúnaithe agus Airígh Scoile atá á bhfostú ag Boird Bhainistíochta scoileanna agus ag 
Boird Oideachais agus Oiliúna i bPobalscoileanna Náisiúnta a n-íoctar a dtuarastal ón 



 

 

deontas Seirbhísí Coimhdeacha a íocann an Roinn seo le scoileanna agus a íoctar 
faoi láthair ar scála tuarastail is comhionann le scála tuarastail seirbhíse poiblí agus  

 Glantóirí atá á bhfostú ag scoileanna agus a gcistítear a bpá ón deontas seirbhísí 
coimhdeacha nó ón deontas caipitíochta a íocann an Roinn seo le scoileanna. 
 

I gCUID B den Chiorclán seo, leagtar amach rátaí leasaithe an Deontais Seirbhísí 
Coimhdeacha chun cur ar chumas scoileanna na rátaí pá leasaithe a leagtar amach i gCuid 
A a íoc sa bhliain 2020. 
 
Cuspóir an Deontais Seirbhísí Coimhdeacha 
 
Is é aidhm an Deontais Seirbhísí Coimhdeacha íoc as an gcostas a bhaineann le baill foirne 

Rúnaíochta agus Airíochais a fhostú. Íoctar an deontas leis na scoileanna sin nár tugadh 

cúnamh rúnaíochta agus/nó airíochais dóibh faoi scéimeanna 1978/1979.   

Más amhlaidh go sealbhaíonn scoil rúnaí lánaimseartha atá á f(h)ostú faoi scéimeanna 

1978/1979 agus a íoctar go díreach tríd an bPárolla do Bhaill Foirne Neamhtheagaisc a n-

oibríonn an Roinn é agus nach sealbhaíonn an scoil airíoch atá á f(h)ostú faoi théarmaí na 

scéimeanna sin, beidh an scoil i dteideal cúnamh deontais laghdaithe a fháil i leith seirbhísí 

airíochais.  

Más amhlaidh go sealbhaíonn scoil airíoch lánaimseartha atá á f(h)ostú faoi théarmaí 

scéimeanna 1978/1979 agus a íoctar go díreach tríd an bPárolla do Bhaill Foirne 

Neamhtheagaisc a n-oibríonn an Roinn é agus nach sealbhaíonn an scoil rúnaí faoi na 

scéimeanna sin, beidh an scoil i dteideal cúnamh deontais laghdaithe a fháil i leith seirbhísí 

rúnaíochta.  

Maidir leis an Deontas Caipitíochta a thugtar le haghaidh costais reatha ghinearálta agus 

leis an Deontas Seirbhísí Ginearálta a thugtar le haghaidh seirbhísí Rúnaíochta agus 

Airíochais, is féidir breathnú orthu mar dheontas coitianta a fhéadfaidh an Bord Bainistíochta 

a úsáid de réir a thosaíochtaí féin.  Chun tuilleadh faisnéise a fháil, féach Ciorclán 

0040/2009, atá ar fáil ag Ciorcláin Ghníomhacha - An Roinn Oideachais agus Scileanna 

 
Braisliú scoileanna 
 
I limistéir áirithe, d’fhéadfadh gur mhaith le scoileanna braisliú le scoileanna eile ina ndúiche 
agus úsáid a bhaint as an airgead deontais arna fháil ag na scoileanna uile sin chun fostú a 
dhéanamh ar dhuine nó daoine a d’fhéadfadh tabhairt faoi obair rúnaíochta, obair airíochais 
nó obair choimhdeach eile thar ceann na scoileanna uile sa bhraisle.  Ní chuirfeadh an 
Roinn in aghaidh an cur chuige sin a bheith á ghlacadh ag scoileanna agus tá sé faoi na 
scoileanna, i gcomhairle le scoileanna comharsanacha, a chinneadh an bhféadfaí nó nach 
bhféadfaí beartas den sórt sin a shaothrú ina n-imthosca sonracha féin.   
 
Boird Bhainistíochta na scoileanna ar mhaith leo braisliú le scoileanna eile mar atá leagtha 
amach thuas, ba cheart dóibh na nithe seo a leanas a thabhairt ar aird maidir le baill foirne 
choimhdeacha a oibríonn i roinnt scoileanna difriúla: 

 Ní mór conarthaí aonair a bheith ann le haghaidh gach scoile a bhfuil siad á bhfostú 
ann toisc go mbeidh Bord Bainistíochta gach scoile aonair ar an bhfostóir. 

 Ní mór duillíní pá aonair a bheith ann le haghaidh gach fostaíochta.   

 Ba cheart na baill foirne choimhdeacha a íoc ach cuntas bainc na scoile aonair a 
úsáid. Níor cheart do scoileanna cuntais bhainc a chomhroinnt chun baill foirne 
chomhroinnte a íoc. 

 

Scaipeadh agus Ceisteanna 
 

about:blank


 

 

Cinntigh go dtarraingeofar aird na mball uile den Bhord Bainistíochta agus na mball foirne 
iomchuí uile sa scoil ar a bhfuil sa Chiorclán seo.   
 
Is féidir an Ciorclán seo a rochtain ar shuíomh Gréasáin na Roinne faoi 
http://www.education.ie. 
 
Ba cheart aon cheisteanna faoi chur chun feidhme an Chiorcláin seo a chur ar an 
gcomhlacht bainistíochta scoile lena mbaineann ar an gcéad dul síos. 

 
 
 
Tara Carton      Tom Deegan 
Aonad Caidrimh na Foirne Seachtraí   Rannóg na Scoileanna - Airgeadas 
 
10 Nollaig 2019 

CUID A 
 

Méaduithe pá 
 
1. Tá sé mar chuspóir ag Cuid A den Chiorclán seo eolas a thabhairt d’údaráis bhainistíochta 

faoi na méaduithe pá a bheidh le híoc ón 1 Eanáir 2020 agus ón 1 Deireadh Fómhair 2020 
i leith faoin Acht um Bearta Airgeadais Éigeandála ar Mhaithe le Leas an Phobail 
(Foirceannadh na mBeart Airgeadais Éigeandála ar Mhaithe le Leas an Phobail – 
Comhaontú Cobhsaíochta na Seirbhíse Poiblí 2018 – 2020) dóibh seo a leanas:  

 

 Rúnaithe agus Airígh Scoile atá á bhfostú ag scoileanna ach cistiú deontas seirbhísí 
coimhdeacha a úsáid agus a íoctar faoi láthair ar scála tuarastail is comhionann le 
scála tuarastail seirbhíse poiblí agus 

 Glantóirí atá á bhfostú ag scoileanna ach cistiú deontas seirbhísí coimhdeacha nó 
deontas caipitíochta a úsáid 

 
 
Cur i bhfeidhm an Achta um Bearta Airgeadais Éigeandála ar Mhaithe le Leas an Phobail 
(Foirceannadh na mBeart Airgeadais Éigeandála ar Mhaithe le Leas an Phobail – 
Comhaontú Cobhsaíochta na Seirbhíse Poiblí 2018 – 2020) 
 
2.  De réir an Achta um Bearta Airgeadais Éigeandála ar Mhaithe le Leas an Phobail 

(Foirceannadh na mBeart Airgeadais Éigeandála ar Mhaithe le Leas an Phobail – 
Comhaontú Cobhsaíochta na Seirbhíse Poiblí 2018 – 2020), tá na méaduithe seo a leanas 
le híoc:  

 

 Le héifeacht ón 1 Eanáir 2020, déanfar tuarastail bhliantúlaithe ar fiú suas le €32,000 
iad a mhéadú faoi 0.5% 

 Le héifeacht ón 1 Deireadh Fómhair 2020, déanfar tuarastail bhliantúlaithe a mhéadú 
faoi 2% eile 

 
Ba cheart pá na mball foirne páirtaimseartha a leasú ar bhonn pro rata, de réir 

gnáthshocruithe, ach tagairt a dhéanamh do phá na mball foirne lánaimseartha lena 

mbaineann siad chun críocha pá.  Tabhair faoi deara gur bunaithe ar choibhéis 

lánaimseartha 39 n-uaire atá an ríomh pá pro rata sin. 

 
 
 
 
 
  



 

 

CUID B 
 

Rátaí Leasaithe an chistithe Deontas Seirbhísí Coimhdeacha do Scoileanna 
(Le híoc i mí an Mhárta 2020) 

 
1. Scoileanna Príomhshrutha  
Is bunaithe ar an bhfigiúr rollaithe an 30 Meán Fómhair sa scoilbhliain reatha atá an deontas 
seirbhísí coimhdeacha.  Is bunaithe ar rollú 60 dalta ar a laghad atá an deontas a íoctar le 
scoil a bhfuil a rollú cothrom le 60 dalta nó níos lú ná 60 dalta, agus is bunaithe ar rollú 500 
dalta atá an deontas uasta a íoctar. 
 
Déanfar an deontas caighdeánach lánráta seirbhísí coimhdeacha a mhéadú faoi €2 ó €169 
go €171 in aghaidh an dalta. 
 
Déanfar an deontas caighdeánach ráta laghdaithe a mhéadú faoi €1 ó €87 go €88 in 
aghaidh an dalta. 
(Tá feidhm aige sin maidir le scoileanna a shealbhaíonn rúnaí nó airíoch atá á f(h)ostú faoi 
scéimeanna 1978/79 agus a íoctar tríd an bpárolla a n-oibríonn an Roinn é.) 
 
2. Scoileanna Speisialta 
Is bunaithe ar an líon ball foirne teagaisc lánaimseartha údaraithe arna cheadú ag an Roinn 
don scoil, mar atá leagtha amach thíos, a íoctar an deontas Seirbhísí Coimhdeacha le 
scoileanna speisialta. Is bunaithe ar uaslíon 16 mhúinteoir atá an deontas uasta a íoctar. 
 

An Líon Múinteoirí Deontas Iomlán Deontas Laghdaithe 

1 €12,540 €6,420.00 

2 €12,958 €6,634.00 

3 €20,064 €10,272.00 

4 €27,170 €13,910.00 

5 €34,276 €17,548.00 

6 €41,173 €21,079.00 

7 €47,652 €24,396.00 

8 €53,922 €27,606.00 

9 €56,848 €29,104.00 

10 €63,745 €32,635.00 

11 €70,642 €36,166.00 

12 €77,539 €39,697.00 

13 €84,436 €43,228.00 

14 €91,333 €46,759.00 

15 €98,230 €50,290.00 

16 €104,500 €53,500.00 

Áirítear soláthar d’Árachas Sóisialach Pá-Choibhneasa (ÁSPC) an Fhostóra leis na rátaí 
athbhreithnithe. 
 


